
Annotatsiya. Mazkur maqolada informatsion davrda yashayotgan va faoliyat 

yuritayotgan umumiy o’rta ta’lim maktablari boshlang’ich sinf o`qituvchilarining qabul qilingan 

ma`lumotlarni refleksiya orqali tahlil qila olish hamda bu orqali  o`quvchilarda tanqidiy fikrlash 

va reflektiv kompetensiyalarni rivojlantirish haqida fikr-mulohazalar yuritilgan. 

ФОРМИРОВАНИЕ РЕФЛЕКСИВНЫХ КОМПЕТЕНЦИЙ ПРИ ВЫПОЛНЕНИИ 

ПЕДАГОГИЧЕСКИХ ЗАДАЧ УЧИТЕЛЕЙ НАЧАЛЬНЫХ ОБРАЗОВАНИЙ 

Аннотация. В данной статье высказываются мнения о способности учителей 

начальных классов, живущих и работающих в информационную эпоху, анализировать 

полученную информацию посредством рефлексии и посредством этого развивать у 

учащихся критическое мышление и рефлексивные компетенции. 

Ключевые слова: начальное образование, рефлексия, рефлексивное мышление, 

FORMATION OF REFLEXIVE COMPETENCES WHEN PERFORMING THE 

PEDAGOGICAL TASKS OF PRIMARY EDUCATION TEACHERS 

Abstract. This article expresses opinions about the ability of primary school teachers 

living and working in the information age to analyze the information received through reflection 

and through this develop students' critical thinking and reflective competencies. 

Keywords: primary education, reflection, reflective thinking, critical thinking, 

competence. 

 

Kompetensiyalar mohiyatini to‘laqonli anglash uchun mazkur iboraning lug‘aviy 

ma‘nosini tushunib olish taqozo etiladi. Kompetensiya (lotincha: competo — erishyapman, 

munosibman, loyiqman) — ma`lum bir sohadagi bilimlar, tajribalar. Refleksiya – aks ettirish 

demakdir. Masalan, yorug`lik, tovush, ko`zgu va dengiz to`lqinlarining qaytarilishi, akslanishi 

refleksiyaga misol bo`la oladi. Ma`lum masofada boshlanish nuqtasiga qaytarilish refleksiyaning 

yaqqol ta`rifidir. Refleksiyaning mohiyati har bir sohada alohida ochib berilishi mumkin. 

Pedagogika sohasida refleksiya tanqidiy fikrlash orqali ma’lumotlarni filtrlash deb tushuniladi.  

Boshlang`ich sinf darslarini tashkillashtirishni ijod darajasiga yetkazish, innovativ va samarador 

ta’lim berishda refleksiv kompetensiyalarni rivojlantirish oqituvchi oldidagi muhim vazifalardan 

biridir. Reflektiv kompetensiyalarni rivojlantirish dars davomida nimalar qilishga va qilinadigan 

ishlar samara berishiga diqqat qaratish – pedagogning o'z-o'zini kuzatishi va baholashidir. Sinfda 

darsnng borishi haqida ma’lumot to`plash va bu ma’lumotlarni tahlil qilish va baholash orqali 

o`qituvchining amaliyotdagi haqiqiy tamoyillari kashf etiladi. Bu esa o`z navbatida keyinchalik 

o`quv jarayonidagi o`zgarishlar va yuksalishlarga olib boradi. Reflektiv o`qitish  o`z faoliyatini 

idrok etish, o`qitish davomida turli mashg`ulotlarni qo`llash orqali samaradorlikni aniqlashni 

taqozo qiladi. Massachusets texnologiya instituti professori va faylasuf Donald Alan Shon 

reflektiv kompetensiyalarni rivojlantirish davomiy jarayonligi va insonning o`z bilimini ongli 

ravishda tajribaga tadbiq etilishi haqidagi nazariyani ilgari surgan. Uning fikricha, reflektiv 

kompetensiyalar bu uzluksiz ta'lim jarayoniga jalb qilish uchun o'z harakatlari haqida fikr 

yuritish qobiliyatlaridir. Donald Shon refleksiv amaliyotni ikki turga ajratadi: 

• Fikr yoki hodisa, harakatdagi refleksiya: 

 Vaziyatni idrok etish; 

 Shu vaziyatda nima qilish haqida qaror qilish; 

 Qaror qilingan xatti-harakatni amalga oshirish. 

• Fikr yoki hodisa, harakat haqida refleksiya: 

 Vaziyatni qayta eslab jonlantirish; 

 Vaziyat natijasini kelajakda qanday o`zgartirish mumkinligi haqida qaror qabul 

qilish. 

O`qituvchi dars davomida reflektiv kompetensiyalardan foydalana olishi uchun dastlab 

oldingi tajribalarini tahlil qila olishi va hodisa orqali kelajakda yanada takomillashgan natijaga 

erishishi uchun nimalarni amalga oshirishi mumkinligi haqida fikr yuritishi muhimdir. Ya`ni, 

Donald nazariyasiga ko`ra, tinimsiz oldingi tajribalar haqida fikr yuritish pedagogning refleksiv 

kompetensiyalarini har bir jarayonga tadbiq qilishiga yo`l ochadi.  

Refleksiv o`qitishda o`qituvchi kamoloti haqidagi asar muallifi Bartlet (1990) 

ta`kidlaydiki, reflektiv kompetensiyalarga ega o`qituvchi bo`lish deganda dolzarb muammoning 

yechimini “qanday qilib?” savoli orqali ta`lim texnologiyalarini qo`llagan holda aniqlash va 

aniqlangan yechimlarni amalda qo`llab kattaroq natijalarga erisha oladigan o`qituvchi 

tushuniladi.  Bartlet muammoga reflektiv yondashuvning modelini quyidagicha tavsiflaydi: 

 
Muntazam natijalarni tahlil qilish orqali o`qituvchi sinf hayotini o`zgartirish va 

samaradorlikni kuchaytirishga erishadi. Yana shuni qo`shimcha qilish mumkinki, reflektiv ta’lim 

berish bu miyada fikr yoki savollar uchun bo`sh joy ajratishdir. Masalan, “Men hozir kichik 

yoshdagi bolalarni o`qitish haqida nimalarni bilaman?” bunday turdagi savollarning miyada 

muntazam takrorlanishi vaqt o`tishi bilan bolalarni o`qitish bilan chuqurroq yondashuvchanlikka 

undaydi.  

1

Boshlang`ich sinf o`quvchilarini o`qitish davomida o`qituvchi o`ziga quyidagi savollarni 

berishi zarur: 

 Darsning obyekti nima ekanligini o`zim anglab yetdimmi? 

 Dars obyekti talablariga javob bera olamanmi? 

 Dars obyekti talablariga javob berishim uchun nimalar qilishim zarur? 

 Nima uchun men dars obyekti talablariga javob bera olaman? 

Bunday tarzdagi reflektiv fikrlash muammolarga yechim topishga yordam beradi. 

O`qituvchi har hafta yakunida o`tilgan mavzular bo`yicha quyidagi savollarga javob 

berisho zarur: 

 Bu hafta darslarning qaysi qismida o`quvchilaringiz eng faol bo`ldi? 

 Bu hafta darslarning qaysi qismida o`quvchilaringiz faolligi susaydi? 

 Bu hafta o`quvchilaringizning qaysi xatti-harakatini boshqalar uchun ham 

manfaatli bo`ldi? 

 Bu hafta o`quvchilaringizning qaysi xatti-harakati keltirib chiqargan 

muammo siz uchun yechimi yo`qdek tuyuldi? 

 Bu hafta sinfdagi qaysi holat sizni eng ko`p hayratlantirdi? 

 Hafta davomidagi mavzularning qamrovi qancha bo`ldi deb o`ylaysiz? 

 O`quvchilar siz bergan yangi ma`lumotlarning qancha qismini to`liq 

tushundilar deb o`ylaysiz? 

 Hafta davomidagi darslarni yanada samaradorligini oshirish uchun nimalar 

qilishingiz mumkin edi? 

 Darslar davomida qaysi o`rinlarda noo`rin vaziyatlarni tashkil qildim deb 

o`yladingiz? 

Zamonaviy pedagog sifatida boshlang`ich sinf o`quvchilariga refleksiv ta`lim berish 

uchun yuqoridagi kabi tahlil va analizga undovchi savollarni o`z-o`ziga berish foydalidir. 

Haftalik tahlil va analiz darslar davomidagi kamchiliklarni bartaraf etishga, o`quvchilardagi 

tanqidiy hamda kreativ fikrlashni rivojlantirishga yordam beradi. O`qituvchi o`zida refleksiv 

kompetensiyalarni rivojlantira borgani sayin ushbu kompetensiyalardan foydalanib bolalarni 

ham refleksiya asosida o`qitishni boshlaydi. Ya`ni, Bolani o`zini tahlil qilishga, xatolarini 

anglashiga va maqsadiga erishishi uchun qanday vazifalarni amalga oshirishi kerakligini 

o`rgatishga erishadi.  

